
Коррупция – даврлар оша ўсиб келаётган илдиз бўлиб, у ҳар хил орзу-

ҳаваслар ортидан бирортаям қонунни менсимасликдир. 

 Томас Гоббс  

Ўзбекистон Республикаси ўз давлат мустақиллигини қўлга 

киритганидан бошлаб барча соҳалар қатори жамиятнинг ижтимоий-сиёсий 

ва маънавий-маърифий ҳаётида ҳам сезиларли ўзгаришларни амалга ошира 

бошлади. Хусусан, қонунчилик, суд-ҳуқуқ тизими, ижтимоий ҳаёт, 

маънавий-маърифий соҳалардаги ўзгаришлар алоҳида эътиборга молик.  

Коррупция (лат. corrumpere — маънавий (ахлоқий) жиҳатдан бузиш, 

разиллаштириш, йўлдан уриш, лат. corruptio — пора бериб сотиб олиш; 

бузилиш, ишдан чиқиш, ахлоқий (маънавий) бузилиш; чириш; сотқинлик, 

таназзул) - одатда мансабдор шахс томонидан унга берилган мансаб 

ваколатлари ва ҳуқуқлардан, шунингдек, бу билан боғлиқ расмий нуфуз 

мақомидан, имкониятлар ва алоқаларидан ўзларининг шахсий 

манфаатларини кўзлаб қонунчилик ва аҳлоқ қоидаларига зид равишда 

фойдаланишини англатадиган атама. Коррупцияни лоббизмдан фарқлай 

олиш лозим. Лоббида мансабдор шахс ҳам ўз хизмат ваколатларидан 

белгиланган гуруҳ манфаатларидаги ҳаракатлар эвазига лавозим 

пиллапояси бўйлаб ҳаракатланиш ёки тайинланиш имкониятини ошириш 

учун фойдаланади. Асосий фарқ шундаки, лоббизм учта шартга жавоб 

беради:  

1. Мансабдор шахсга таъсир этиш жараёни рақобатли характерга эга 

бўлиб, барча қатнашчиларга маълум бўлган қоидаларга риоя қилади.  

2. Сир тутилган ёки қўшимча (иккинчи даражали) тўловлар мавжуд 

эмас.  

3. Мижозлар ва агентлар бир-биридан шу маънода мустақилки, ҳеч 

қандай гуруҳ бошқа гуруҳ ишлаб топган фойдадан улуш олмайди.  

Коррупция ҳолатларининг кўпайиб бориши натижасида унинг асосий 

турларига бўлган муносабат ҳам шаклланиб бораверади. Хусусан, 



________________________________________________________________ 

"Экономика и социум" №9(100) 2022                                       www.iupr.ru 

коррупция турларига қуйидагилар киради.  Маиший коррупция оддий 

фуқаролар ва амалдорларнинг ўзаро алоқалари натижасида вужудга келади. 

Унинг таркибига фуқаролардан мансабдор шахс ва унинг оила аъзоларига 

турли совғалар ва хизматлар киради. Ушбу тоифага ошна-

оғайнигарчиликлр (непотизм) ҳам киради.  Ишбилармонлик коррупцияси 

ҳукумат ва бизнеснинг ўзаро алоқалари натижасида вужудга келади. 

Масалан, хўжалик низоси рўй берган ҳолатларда томонлар ўз фойдасига 

қарор чиқариш мақсадида судья кўмагини қўлга киритишга ҳаракат қилади.  

Номарказлашган (ташқи) коррупция энг тарқалган бўлиб, бунда 

битимлар мансабдор шахс ва хусусий шахс ўртасида индивидуал равишда 

тузилади. Бироқ ички коррупция – битта ташкилот аъзолари ўртасидаги 

коррупция – қўшилиши унга уюшган жиноят жиҳатларини бахшида этади.  

Суиистеъмол коррупция шаклларидан бири (мансабдор шахс ёки 

шахслар гуруҳи жиноий ҳаракатларидан бири) бўлиши мумкин, лекин 

коррупция таърифининг бутун тўлиқлиги бу билан тугамайди.  

Коррупцияни кўплаб белгилар бўйича таснифлаш мумкин:  

- ўзаро алоқа қиладиган субъектлар турлари бўйича (фуқаролар ва 

майда хизматчилар, фирмалар ва амалдорлар, миллат ва сиёсий раҳбарият);  

- фойда тури бўйича (фойда олиш ёки харажатларни камайтириш);  

- йўналиш бўйича (ички ва ташқи);  

- субъектларнинг ўзаро алоқа қилиш усули бўйича, марказлашув 

даражаси бўйича, олдиндан айтиб бериш, тизимлилик ва ҳ.к. бўйича.  

Ўзбекистон давлат мустақиллигига эришгач, барча соҳаларда 

бўлганидек, ҳуқуқий таълим-тарбия, Конституция қонун ва 

қонунчилигимиз борасида ҳам бир қанча назарий ва амалий ишлар амалга 

оширилди. Президент томонидан илмий асослаб берилган тарихий 

тараққиёт йўлидан қадам-бақадам, босқичма-босқич, изчил илгарилаб 

бориш, миллий давлатчилигимиз ҳуқуқий асосларини, бошқача айтганда, 

унинг замини-пойдеворини мустаҳкамлаш аҳоли ҳуқуқий билим ва 

маданиятини юксак даражада бўлишини тақозо этади. 

